
Inatsisartut ataatsimiittarfianni ataatsimiinnerit, siumut aalajangersarnegareersumik
annertussusilimmik, radiukkut aallakaatinnegartarnissaannik KNR-ip
pisussaaffilernegarnissaanik sulissuteqagqullugit Naalakkersuisut peqquneqarnissaannik
Inatsisartut aalajangiiffigisassaattut siunnersuut.
(Siulittaasogarfimmut ilaasortat)

Pillugu

llinniartitaanermut, Kulturegarnermut, Ilisimatusarnermut Ilageeqarnermullu
Ataatsimiititaliap

ISUMALIUTISSIISSUTAA

Siunnersuutip aappassaneerneqgarnerani sagqummiunnegartoq

Kulturegarnermut, Ilinniartitaanermut, Ilisimatusarnermut Ilageegarnermullu
Ataatsimiititaliag kingullermik suliarinninnermini ukuninnga inuttagarpoq:

Inatsisartunut ilaasortag Mimi Karlsen, Inuit Ataqgatigiit, Siulittaasoq
Inatsisartunut ilaasortaq Vivian Motzfeldt, Siumut, Siulittaasup tullia
Inatsisartunut ilaasortaq Laura Taundjik, Siumut

Inatsisartunut ilaasortaq Peter Olsen, Inuit Atagatigiit

Inatsisartunut ilaasortaq Henrik Fleischer, Partii Naleraq

UPA 2017-mi ullog 26. april 2017 siunnersuutip oqallisiginegareernerata kingorna
siunnersuut ataatsimiititaliamit misissornegarpog.

1. Siunnersuutip imarisaa siunertaalu

Siunnersuuteqgartut siunnersuut manna aqqutigalugu Kkissaatigaat Inatsisartut inersuarmi
ataatsimiinnerisa nuna tamakkerlugu aallakaatinnegartarnissaannut  periarfissiinissag.
Kalaallit Nunaata Radiuata (KNR), kisiartaalluni nuna tamakkerlugu aallataatitsisartuusup
ataatsimiinnernik taaneqartunik piffissami aalajangersimasumi, taamaattoq itinerusumik
nassuiarnegarsimanngitsumi, aallakaatitsissussaatitaalernissaa siunnersuutikkut
siunertarinegarpog.

2. Siunnersuutip inatsisartuni siullermeerneqgarnera

Siunnersuutikkut anguniarnegartog tunngaviatigut tamanit isumaqatiginegarpoq - tassa nuna
tamakkerlugu raadiokkut aallakaatitsinikkut inatsisartut ataatsimiinnerisa nunatsinni
inuiagatigiinni amerlanerpaanik tusarnaarnegarsinnaanissaanut periarfissap
iIsumannaarneqarnissaanut.  Taamaattorli ~ siunnersuut  maannakkutut isikkoqartilluni
tamakkiisumik tapersersornegarsinnaanngilaq, ilaatigut KNR-ip aallakaatitsisarnerata aamma
KNR-ip aallakaatitsisarnermut  tunngatillugu  nammineerluni  ingerlatsisinnaanermut
kiffaanngissusegarnerata naalakkersuinikkut akuliuffiginegartussaannginneranik  isummat
assigiinngineri  pissutaallutik. ~ Atassut nutaarsiassagartitsivimmut aalajangersimasunut
pisussaaffiliinermut taarsiunnegarsinnaasoq pillugu allannguutissatut siunnersuuteqgarpoqg.
Siunnersuut  kulturegarnermut, Ilinniartitaanermut, Ilisimatusarnermut ilageegarnermullu
ataatsimiititaliamut ingerlatinneqgarpoq, ilaatigut siunertaralugu inatsisartut ataatsimiinnerisa
nuna tamakkerlugu aallakaatinnegartarnissaasa allatut iliorluni qulakkeernegarsinnaanera
eqgartornegarneqgaqgqullugu.

3. Ogaloqatigiiffiusumik ataatsimiinneq

Ullog 8. maj 2017 linniartitaanermut,  Kulturegarnermut, llisimatusarnermut
Ilageeqgarnermullu Naalakkersuisup aamma KNR siulersuisuunerisa ogaloqatigiiffiusumik
ataatsimeeqatiginissaannut gaaqqusissummik ataatsimiititaliag tigusagarpog. Qaaqqusissut
isumaliutissiissummut  uunga ilanngussaq 3-tut ilanngunnegarpog. Ataatsimiinneq
ingerlannegarpoq 11. maj 2017.

Ataatsimiinnermi KNR-imit  erseqqgissarnegarpod, Inatsisartut  ataatsimiinnerisa
aallakaatinnegarnissaat akerlerineganngitsoq. Taamaattorli KNR-imit
kaammattuutiginegarpog, FM-ikkut aallakaatitsissummik allamik pilersitsinermi periarfissat
killegartut kisimik isiginegannginnissaannik, ammali siunissami periarfissat assersuutigalugu
DAB- radio isiginegarnissaat kaammattuutigalugu.

Taamaattorli Isumaliutissiissummi  uani  ataatsimiititaliamit ~ maluginiarnegarpoq
taasissutissami uani  oqaatsimik ‘radio’-mik atuinerup FM-imik imaluunniit AM-imik
Killilersuinertut  isigineganngitsoq. ~ Taamaattumik  ataatsimiititaliamit ~ siunissamut
qulakkeerinninnerusoq tikilluaggunegarpog siunnersuullu una akuerineqassagaluarpat
tatigilluinnarlugu Naalakkersuisut sulinerminni tamakku ilanngutissagaat.

4. Ataatsimiititaliap siunnersuummik suliagarnera

Tamat oqartussaagataanerata peqqissup ilisarnaatigai ammasuuneq, paasissutissiisarneq

pegataatitsinerlu. Tamannarpiarlu tunngavigalugu siunnersuut una ataatsimiititaliamit

tapersersugassaqqitsinneqgarpog. llinniartitaanermut, kulturegarnermut, Ilisimatusarnermut
llageeqarnermullu  Ataatsimiititaliamit  inuiagatigiinni ~ kinguaariit  tulliuttut  tamat
ogartussaagataanerannut pegataatinnegarnissaat pillugu unammilligassat ilisimaneqgarput —
ginersisartutut  imaluunniit kinguaariinni  tulliuttuni  naalakkersuinermik  sulialittut.
Tamatumuuna maannakkut politikeritut uagut akisussaaffeqarpugut, ilaatigut politikimik
suliagarnerup qganilaartunngortinnegarnissaanut, tigussaasunngortinnegarnissaanut aamma
paasinartunngortinneqgarnissaanut. Inuiagatigiit tamat ogartussaagataanerini pingaarutilinnut
peqataaqqullugit pinngitsaalineqarsinnaanngillat, matumani taasisarnermut, ulluinnarni
aalajangersakkanut, ulluinnarni tunngaviusut pillugit ogallinnernut, kiisalu ginikkatta suliaat
pillugit tamat oqallinnerannut. Taamaattorli inuiagatigiit pegataanissamut kiisalu
paasissutissanik sapinngisamik amerlanerpaanik pissarsinissaanut
periarfissagartinnegarnissaat sapinngisamik qulakkeerniartussaavarput.

llaatigut naalakkersuinerup aamma naalakkersuinermik ingerlatsinerup
tigussaasunngortinneratigut ersarissunngortinneratigullu taamaaliorpugut. Tassani
inatsisiliortutta ogallinnerannut — siumut iluarsaasseqqaarfiunngitsumik - malinnaasinnaaneq
gitiutilluinnarnegarpog.

4.1 Siorngatigut aamma maannakkut aallakaatitsisarnerit

Kalaallit Nunaani siorngatigut piffissami  sivisuumi inatsisartut ataatsimiinnerisa
aallakaatinnegartarnerinik ileqqogarsimavugut - naak amerlanertigut kalaallisuinnaq
ingerlanneqgartaraluartog. Ullumikkut aallakaatitsineq KNR-ip TV-kanaliatigut KNR2-kkut
ingerlannegartarpoq, tassani isiginnaartut ginersinnaallugu ogaatsit suut tusarnaassanerlugit —
kisiannili inatsisartut ataatsimiinneri tusarnaassagaanni ulluunerani
fjernsynilimmiittariagarlutik.  Ataatsimiinnerit taakku tunngaviusumik suliffiup nalaani
ingerlannegartarput. Tamatuma saniatigut inuttaasut nittartakkakkut www.inatsisartut.gl.
atorlugu  malinnaasinnaanerinik  inatsisartut nammineq neqeroorutegarput. Aamma
aallakaatitsineq taanna  Kalaallisut aamma danskisut ingerlannegarpoq kiisalu
ingerlaannartumik  kingusinnerusukkullu  malinnaaffiginegarsinnaalluni.  Taamaattorli
inatsisartut  ataatsimiinneri  ingerlaannartumik  malinnaaffigissagaanni  pisariagarpoq
internetsikkut annertuumik atuisinnaasumik attavegarnissaq kiisalu nalinginnaasumik
suliffiup nalaani nittartakkamut attaveqarsinnaaneq. Inatsisartut ataatsimiinnerisa siumut
iluarsaateriigaanngitsumik malinnaaffigineqarnissaanut periarfissaqg kingulleq tassaavoq
inatsisartut  ataatsimiittarfiani nammineerluni  najuunneq - periarfissag  Nuummi
najugagarnermik aammalu tikeraartuunermik piumasaaqgatitalik — taamaallaallu ullukkut
suliffeqanngikkaanni  imaluunniit  allanik  suliassaganngikkaanni  atornegarsinnaavoq.
Taamaalilluni  siunnersuummut nassuiaatini  kiisalu Naalakkersuisut akissutegaataanni
ogaatiginegartutut inatsisartut ataatsimiinnerisa  siumut iluarsaateqgaarneganngitsumik
malinnaaffiginegarsinnaaneri arlalitsigut killegarnerat ersarippog.

4.2 Siunnersuutip kingunerititassai

Naalakkersuisunit akissuteqgaat, siunnersuutip siullermeernegarnera kiisalu siunnersuut pillugu
inuiagatigiinni ogallinnerit tunngavigalugit ataatsimiititaliamit paasinegarpoq siunnersuut
maannakkutut  akuerinegassagaluarpat  atuutsinneqgassanerannut  periarfissat  pillugit
paasinninnerit assigiinngitsorujussuusut.

Atuutsitsilernissamut periarfissat

Siunnersuummi anguniarnegartup ersarissumik aalajangiunnegarsimanera ataatsimiititaliamit
paasinegarpoq  —  kissaatiginegarpoq Inatsisartut ~ ataatsimiinnerisa  radiukkut
aallakaatinnegartarnissaat, aallakaatitsinerup KNR-imit ingerlannegartarnissaa
kissaatigineqarpogq suliallu  qulakkeernegarnissaanut  suliassartaa ~ Naalakkersuisunut
peqqussutiginegassalluni. Siunnersuutip anguniakkap Kkissaatiginegartup angunegarnissaa
pillugu, Killilersuiniarneranik  pegquserpalaarneranillu paasinninneq  siunnersuutip
siullermeerlugu  ogallisiginegarnerani  sakkortuumik ogallinnermut pissutaasorinarpog.
Taamatut paasinninneq ataatsimiititaliamit isumagatigineganngilag. Siunnersuummik
taamaallaat Kissaatiginegarpoq inatsisartut ataatsimiinnerisa siumut aalajangeriigaanngitsumik
annertussusilimmit radiukkut aallakaatinneqartarnissaat kiisalu aallakaatitsineq KNR-imit
ingerlannegartassasogq. Taamaalilluni siunnersuummik akuersissutiginninneq taamaallaat
Naalakkersuisunut  suliakkiissutip  siunertaanik  aalajangersaavoq. Taamaattorli
siunnersuutegartut siunissami  nuna tamakkerlugu aallakaatitsisarnissamut periarfissat
assigiinngitsut nassuiaatigisimavai. Periarfissat taakku siunnersuutip tunngavilersuutaaniipput
taamaattorli piumasaqgaatitut ogaatigineqaratik. Siunnersuutegartut siunnersuummi kissaatit
taaneqgartut pillugit iluarsiissutissanik arlalinnik ilusilersuiniarsarisimanerat
ataatsimiititaliamit pitsaasutit isigineqarpog. Taamaalillutik iluarsiissutissanik siunertamut
naapertuuttunik ogallinnissaannut inatsisartut periarfissinnegarput.

Ataatsimiititaliap paasinninnera tunngavigalugu siunnersuut aamma siunnersuummut
tunngavilersuutit malillugit siunnersuutip ilusimisut isikkullip akuersissutiginegarnerata
makkua nassatarissanngilai:

1. Inatsisartunit Naalakkersuisunut suliakkiissutaannut atatillugu aalajangersimasumik
suleriusegarnissamik piumasagarsinnaaneq

2. Sullissinissamut isumagatigiissutip maannakkut attuuttup allanngortinnegarnissaanut
piumasagaat ass. llassutitut isumagatigissummik suliagarnikkut.

3. Toqgaannartumik radiukkut aallakaatitsinissamut piumasaqgaat

Kipitinneganngitsumik radiukkut aallakaatitsisarnissamik piumasagaat

5. Inatsisartut ataatsimiittarfiani inatsisartut ataatsimiinnerisa tamakkiisumik radiukkut
aallakaatinnegartarnissaanik piumasagaat

6. Nuna tamakkerlugu atorneqartoq FM-ikkut aallakaatitsisut maannakkut atuuttoq
inatsisartut ataatsimiinnerinik aallakaatitsinermut atornegarnissaanik piumasagaat

7. Nuna tamakkerlugu FM-ikkut aallakaatitsissummik allamik pilersitsinermut
aningaasalersuinissamullu piumasagaat

8. Inatsisip maannakkut atuuttup allanngortinnegarnissaanut piumasagaat, tassami
Naalakkersuisut aamma KNR-ip sullissinissamut isumagatigiissutaanni piumasagaatit
minnerpaaffissaannut taamaallaat aalajangersagagarmat.

Akuleruffiginnittussaannginneq aamma tusagassiornermi kiffaanngissuseqgarneq.

Siunnersuutip matuma inatsisartuni eqgartornegarnerani tusagassiornermi
kiffaanngissuseqarnerup  killilersornegarnera aamma  akuleruffiginnittussaannginneq
gitiulluinnarsimapput. Apeqqutit tassaasimapput siunnersuutip akuersissutiginegarneratigut
tusagassiornermi  kiffaanngissusegarnermik  killilersuilersuisogarsinnaanersoq, KNR-ip
akuleruffiginnegartussaannginnerata allanngortinnegarsinnaanera kiisalu
akuleruffiginnittussaannginnerup allanngortinnegarsinnaanera. Tamatumunnga atatillugu
ataatsimiititaliamut pingaartuuvoq erseqqgissassallugu siunnersuutip matuma taasissutissartaa
imatut allassimasoq:

“Inatsisartut ataatsimiittarfianni ataatsimiinnerit, siumut
aalajangersarneqgareersumik annertussusilimmik, radiukkut
aallakaatinnegartarnissaannik KNR-ip pisussaaffilernegarnissaanik
sulissuteqaqqullugit Naalakkersuisut peqqunegarnissaannik Inatsisartut

aalajangiiffigisassaattut siunnersuut. ”’
(Ataatsimiititaliap erseqgissaanera)

Qulaani erseqqissarnegartumik oqaasertalersuinermi inatsisartut isumagatigiinniarnerinik
nalinginnaasumik paasinninneruvoq, Naalakkersuisut KNR-ip pisussaaffilernegarneranik
isumannaarinissamik pisussaaffilernegassanngitsut. Naalakkersuisut taamaallaat pisussaaffik
taanna pillugu sulissuteqagqullugit pisussaaffilernegassapput. Siunnersuummik ilusimisut
isikkulimmik akuersissutiginninnerup taamaallaat makkua nassatarissavai:

1. Naalakkersuisut politikkikkut pisussaatitaaffimmik sapinngisag naapertorlugu
naammassinegarnissaanik Naalakkersuisunut piumasagarneq- pinegartumi inatsisartut
ataatsimiittarfianni inatsisartut ataatsimiinnerisa radiukkut aallakaatinnegartarnissaasa
qulakkeernegarnissaannik. Tamannalu iluatsissappat:

a. Radiukkut aallakaatitsineq KNR-imit isumaginegarnissaanik piumasagarneq.

Akuleruffiginnittussaannginnerup Inatsisartunit allanngortinneqgarnissaa pillugu apeqqummut
maluginiarnegassaaq maannakkut aalajangersarnegarsimasut malillugit KNR-ip atuunnerani
nammineq aalajangiisinnaatitaaneq inatsisinik aalajangersarnegarsimammat — inatsikkut
inatsisartunit akuerinegarsimasukkut. Pisumi aalajangersimasumi uani  sullissinermut
isumagatigiissut Naalakkersuisut KNR-illu akornanni isumagatigiissutiginegartarpoq — uanilu
ataatsimiititaliamut pingaarutegarpoq erseqqissassallugu illuatungeriit marluk akornanni
isumagatigiinnerummat. Tassani eqgartorneganngilaq toggaannartumik pinngitsaaliineq.

4.3 Allannguutissatut siunnersuut

Naalakkersuisut allannguutissatut siunnersuummik periarfissagarneranik ogaasegarnerannut
ataatsimiititaliag paatsungassuteqarpoq. Taamaalillutik Naalakkersuisut akissutegaamminni
ersarissumik kissaatigaat aaqqgiissutaasinnaasunik arlalinnik periarfissiisumik
allannguutissatut siunnersuutegartogarnissaa - kisiannili allannguutissatut siunnersuummik
sagqummiussaqgaratik. ~ Tamatumunnga atatillugu ataatsimiititaliamit Naalakkersuisunut
eqgaasitsissutigineqassaaq, inatsisartut siunnersuutaannik suliagannginnermi imaluunniit
suliagarnerup nalaani, Naalakkersuisut tamanna pissusissamisoorsorigunikku imaluunniit

kissaatiginartikkunikku, allannguutissatut siunnersuutegarsinnaammata. Taamaattumik
eqgqumiiginarsinnaavoq  siunnersuutip  ilusimisut  ilusillip  tapersersornegannginnera
pissutigalugu allannguutissattut siunnersuummik allagagarnissamut

pissutissagarsorimannginnerat.

Siullermeerlugu suliarinegarneranut atatillugu Atassut siunnersuummut matumunnga
allannguutissatut siunnersuummik sagqummiussagarpogd. Allannguutissatut siunnersuut
imatut ogaasertalerneqgarsimavoq:

“Naalakkersuisut suliaqartinneqarneqarlutik peqquneqarnissaannut
pissutissagarpoq  tassuunakkut nuna  tamakkerlugu  radiukanalimik
ammaassillutik  aallakaatitsisalernissaannut,  taannalu  atornegassaaq

toqgaannartumik Inatsisartut ataatsimiittarfianiit radiukkut
aallakaatitsinissamut, tamassumallu allaffissornikkut aqunnegarnissaanut
nutaarsiassaqgartitsivik ammasumik suliariumannittussarsiuinikkut

qularnaarneqassaaq.”

Ataatsimiititaliamit, Atassutip allannguutissatut siunnersuutaa periarfissat arlallit ilaattut
isiginegarpoq, Atassutikkutullu KNR avaqqullugu, sullissisut  allat
pegataatinneqarsinnaanerat takorloorsinnaallugu. Taamaalillugu Inatsisartut ataatsimiittarfiani
ataatsimiinnerit nuna tamakkerlugu radiukkut aallakaatinnegartarnissaata
isumannaarnegarnissaanut KNR kisimi periarfissaanngitsutut ataatsimiititaliamit
isigineqgarpog.

Atuutsitsilernissamut periarfissat pillugit, tak. imm. 4.2, aallakaatitsinerit annertussusaat,
taamaattorli periarfissaq taanna ataatsimiititaliap attatiinnarumavaa. Taamaattorli pisumik
tusagassiorfiit tusagassiorsinnaanermut kiffaanngissusaannik killiliinissamik inatsisiliortut
kissaategarnerat pillugu apeqqusiisumik pilersitsinissani ataatsimiititaliap kissaatiginngilaa.
Tamanna ganorluunniit inatsisitigut paasinnittogaraluarpat nalilersuisogaraluarppalluunniit.

Aalajangiiffigisassatut ~ siunnersuutip  qulaani  pinegartup  suliarinegarnera  Kiisalu
allannguutissatut siunnersuut saggummiunneqgareersoq tunngavigalugit ataatsimiititaliamit
kissaatiginegarpoq allannguutissatut siunnersuummik nutaamik ima sagqummiussinissag:

”Inatsisartut ataatsimiittarfianni ataatsimiinnerit, siumut
aalajangersarnegareersumik annertussusilimmik nuna tamakkerlugu radiukkut
aallakaatinneqartarnissaannik qulakkeerinninnissamut  suliagaqqullugit
Naalakkersuisut pegqunegarnissannik Inatsisartut aalajangiiffigisassaattut
siunnersuut.”

Ataatsimiititaliap  allannguutissatut ~ siunnersuutaa  tunngavigalugu, = Naalakkersuisut
tunniussimallutik inatsisartut inersuarmi ataatsimiinnerisa aallakaatinnegartarnissaasa
gulakkeernegarnissaanik  taamaallaat  suliagassapput.  Annertussusaa, piumasagaatit,
ingerlatsineq, suleqataasut il.il sapinngisaq naapertorlugu Naalakkersuisut nalilersortassavaat,
tamanna  tusarnaartut inatsisartut inersuami ataatsimiinnerinik siumut
iluarsaateriigaanngitumik tusarnaarsinnaarnissaannik qulakkeerinninnissamut peqataasut
avataaneersut soqutiginninnerat aallaavigalugu.

5. Siunnersuummut aningaasatigut kingunissaritinnegartut

Inatsisartut suleriaasaanni 8§ 33 imm. 1-imi takunegarsinnaavoq, aalajangiussassatut
siunnersuutip allaffissornermi aningaasatigullu kingunerisassai siunnersuutip
tunngavilersuutaani allassimassasut.

Taamaattorli siunnersuummi ersippog, aningaasatigut allaffissornikkullu Kkingunerisassani
apeqqutaassasoq siunnersuutip ganog atuutilersinnegarnissaa. FM-kanalimik ataatsimik
marlunnilluunniit pilersitsinermi aningaasartuutissat siunnersuutegartunit
naatsorsornegarsimapput kanalimut ataatsimut 8 mio. kr. kiisalu kanalinut marlunnut 15 mio.
kr. missaannut. Ukiumut ingerlatsinermut aningaasartuutissat 800.000 kr. aamma 1,5 mio. kr-
tut. annertussuseqgartussatut naatsorsorneqarlutik. Oqaloqgatigiiffiusumik ataatsimiinnermi
immikkoortog 3-mi pinegartog KNR-imit ilisimatitsissutiginegarpoq Kisitsisit kingulliit
takutikkaat FM-ikkut aallakaatitsivimmik nutaamik ataaseq pilersitsineq 18 mio. kr.-nik
akegassasog.  Siunnersuummi  uani  saggqummiunnegartunut  tunngatillugu  akit
assigiinnginnerujussuat ataatsimiititaliamit eqqumiiginegarput, taamaattorli tusaatissatut
tigullugu. Taamaammat  siunnersuut  una  Inatsisartunit  akuerinegassagaluarpat

Naalakkersuisut siunnersuummik suliagarnerminnut atatillugu sapinngisamik pitsaasumik
aaqqgiissutegarnissaq  nalilersorluassagaat ataatsimiititaliamit kaammattuutiginegassaaq,
matumani atuisut Kissaataat kiisalu aningaasatigut Killissaritinneqartut periarfissallu
ilanngullugit.

KNR-imut sullissinermut isumagatigiissut aqgqutigalugu KNR-imi aallakaatitsiviup ilaa
atorneqalissappat, tamanna Namminersorlutik Ogqartussanut allaffissornikkut
aningaasartuutaassariagassanngilag.  Inatsisigut suliniutegarnermi  aaqqgiiniartogassappat
ukiumut AC-mut akissarsiaritinnegartut  pingasorarterutaasa gaangernegannginnissaat
naatsorsuutiginegarpog.

Ataatsimiititaliap  allannguutissatut  siunnersuutaanut  tunngatillugu, aaqqgiissutissatut
tooggarnegartumut aningaasatigut allaffissornikkullu kingunissaritinneqgartut apeqqutaassasut
ataatsimiititaliamit  nalilernegarpog. Ataatsimiititaliap allannguutissatut  siunnersuutaa
akuerinegassagaluarpalluunniit siunnersuutaaqgaartup iluarsiissutaasinnaasutut
siunnersuutaasut  atuutissapput. Taamaattorli ataatsimiititaliamit  allannguutissatut
siunnersuut ammasumik suliariumannittussarsiuussinissamik kingunegarsinnaavoq, tamanna
aamma Atassummit allannguutissatut siunnersuummit kissaatiginegarpog. Tamatumunnga
allaffissornikkut Kingunissaritinnegartut 400.000 kr. gaangissanngikkaat
naatsorsuutiginegarpog.

6. Ataatsimiititaliap inassutegaatai

Ataatsimiititaliap isumaqatigiittup allannguutissatut siunnersuut imaattoq sagqummiuppaa:
YInatsisartut ataatsimiittarfianni ataatsimiinnerit, siumut

aalajangersarnegareersumik annertussusilimmik nuna tammakkerlugu radiukkut

qulakkeerinninnissamut suliagaqqullugit

aallakaatinnegartarnissaannik
aalajangiiffigisassaattut

Naalakkersuisut  peqgunegarnissannik Inatsisartut

siunnersuut.”

Ataatsimiititaliap allannguutissatut siunnersuutaa akuersissutiginegassasoq

ataatsimiititaliap isumaaqatigiittup inassutigaa.

Taama oqaaseqgarluni isumaliutissiissummilu allassimasutut paasinnilluni ataatsimiititaliap
siunnersuut aappassaanniingassanngortippaa.

Mimi Karlsen
Siulittaasoq
Vivian Motzfeldt Laura Taunajik
Siulittaasup tullia
Peter Olsen Henrik Fleischer

